
Aeroplano bi pasa ta kantaren gora-
beherak Maite Garamendik ezin ho-
beto kontatu zituen Kurik 2an idatzi 
zuen artikulu batean, beraz ez gara 
luzatuko eta xehetasunak behar di-
tuenak Sarean kurik.eus webgunean 
aurkituko ditu. 

Aeroplano bi pasa-ta
bat itsasora jausi (bis)

Ekarri
Severianok ekarri (bis)
Severianok
barran pondo emonda itxi

Goixeko sei ta erdijetan
Asentsio burutsik (bis)

Sabiño
ezeik eruan Sabiño (bis)
ezeik eruan 
bestela danok preso

1917ko uztailaren 2an gertatu zen 
kantan kontatzen dena: Miren Be-
goña ontziak ekarri zuen airepla-
no frantsesa Lekeitiora Severiano 
Mendiola zela patroi eta barran utzi 
zuten pondo emonda argazkian 
ikusten den moduan. Antza denez 
frantsesek Ama Antiguakua ontziko 
patroi zen Sabino Erkiagarekin egin 
zuten tratua aireplanoa ezkutuan 
ateratzeko goizaldean eta Asentzio 
Gezuraga Komandantziako kaboak, 
burutsik, txapela janzteko astirik ba-
rik, Sabiño ikusi eta aireplanoa ez 
eramateko eskatu zion. 

Gero estrofa hauei beste batzuk 
gehitu zitzaizkien, baina horretaz 
jakiteko dagoeneko badakizue nora 
jo.

Ceniga medikuarenak dira airepla-
noaren ezagutzen ditugun argazki 
biak. Orain dela gutxira arte ez ge-
nekien Nuevo Mundo aldizkarian ere 
agertu zela argazki bietako bat.

Markuesen txistea

Gehiago jakiteko: KURIK II
kurik.eus 

